
Annotatsiya: Maqola maktab o‘quvchilariga milliy mahalliy fol’klor ijro uslublarini 
o‘rgatishning o‘ziga xos yo‘llarini amalga oshirishning mazmun va mohiyatini ochib berishga 
bag‘ishlangan. Ma'lumki, ehtiyoj – taraqqiyot omili. Kerakli narsalar ehtiyoj asosida paydo 
bo‘lsa, ehtiyojni qondirish uchun esa chora topish lozim. Bu intilishni, muayyan ishni amalga 
oshirishni taqozo etadi. Bunda maqsadli faoliyat, g‘oya paydo bo‘lib, uni amalga oshirishda 
turli usul, yo‘l, chora, shakllardan foydalanish kerak. Bulaming barchasini bajarish uchun 
tadbir, tadbir esa avvalo, masalani hal qilish uchun iloj, chora, usul, yo‘l topmoq, demakdir. 

Tayanch iboralar: mahalliy, fol’klor, extiyoj, ta’lim-tarbiya, musiqa, faoliyat, tadbir, 
milliy, qadriyat, uslub, vosita, xo‘jalik, chorvachilik, navro‘z, mehirjon.   

Iqtibos uchun: Maxammatov A., To‘g‘ulov O‘. Milliy-mahalliy fol’klor ijro uslublariga 
bir nazar. Markaziy Osiyo ijtimoiy tadqiqotlar jurnali. 2020, 1(2), 53-57. 

Аннотация: Содержание и сущность реализации конкретных способов обучения 
школьников национальному фольклору. Как известно, потребность – это фактор 
развития. Когда что-то возникает из-за необходимости, вам нужно найти способ 
удовлетворить их. Для выполнения определенной работы требуется стремление. Это 
требует целенаправленной деятельности, идеи и множества методов, подходов и форм. 
Это событие, позволяющее делать все, а событие – это, прежде всего, способ решения 
проблемы. 

Abstract: The content and essence of the implementation of specific ways of teaching 
national local folklore to schoolchildren. It is known that need is a factor of development. 
When things come out of necessity, you need to find a way to meet them. It requires 
aspiration, to do a certain work. It requires a purposeful activity, an idea, and a variety of 
methods, approaches, and forms. It is an event to do everything, and an event is, first, a way to 
solve a problem.  

Mustaqil fikrlaydigan, zamonaviy ilm fan va kasb hunarlarni puxta egallagan, 
 o‘z yurti, o‘z xalqiga fidoiy, biz boshlagan ishlarni davom ettirishga qodir  

bo‘lgan, har tomonlama sog`lom avlodni yengib bo‘lmaydi.  
I.A.Karimov 

 
Kirish. 

Ta d b i r  deganda hayotiy ehtiyoj 
asosida biror ishni, maqsadni amalga 
oshirish, ro‘yobga chiqarish, puxta o‘ylab 
foydalaniladigan vosita, usul, choralar 
majmui tushuniladi. 

Hayotiy ehtiyoj, mazmun, g‘oya, 
maqsad asosida vujudga keluvchi 
tadbirlarning shakli rang-barangdir. Tadbir 
hayotning deyarli barcha sohalarida 

qo‘llaniladi. Masalan, qishloq xo‘jaligida 
(g‘o‘zaga ishlov berish tadbirlari), 
chorvachilikda (qo‘zilatish tadbirlari), 
texnikada (traktorlami mavsumga shaylash 
tadbirlari), madaniyatda (Navro‘zni 
nishonlash), tarbiyada (mustaqil ishlash 
tadbirlari) va hokazo. Madaniyat 
sohasidagi tadbirlarga m a d a n i y  
t a d b i r l a r  deb nom berilgan. 

Madaniy tadbirlar (qishloq xo‘jaligi, 
chorvachilikdagi, texnikadagi tadbirlardan 



МАРКАЗИЙ ОСИЁ ИЖТИМОИЙ ТАДҚИҚОТЛАР ЖУРНАЛИ 2020, 1(2) 

ЖУРНАЛ СОЦИАЛЬНЫХ ИССЛЕДОВАНИЙ ЦЕНТРАЛЬНОЙ АЗИИ 2020, 1(2) 

JOURNAL OF CENTRAL ASIAN SOCIAL STUDIES 2020, 1(2)                                       ISSN: 2181-1520 

 

 

Педагогика / Педагогика / Pedagogics 

 

54 

 

farqli) madaniylashgan, ruhiy, badiiy-
ommaviy, hordiqiy muhitda o‘tadi. Texnika, 
qishloq xo‘jaligi va chorvachilik tadbirlari 
ish jarayonining muhim qismi sifatida 
tashkil qilinsa, madaniy tadbirlar hayotdagi 
muhim hodisalarga bag‘ishlanib, ко‘proq 
aholining bo‘sh vaqtida, madaniy dam olish 
shakli sifatida uyushtiriladi. 

Madaniy tadbirlar deganda odatlar, 
marosimlar, tomoshalar, o‘yinlar, to‘ylar, 
sayillar, namoyishlar, tantanali – kechalar, 
festivallar, olimpiadalar, dekadalar, 
yubileylar kabi ko‘plab shakllar nazarda 
tutiladi. 

Madaniy-ma'rifiy faoliyatning 
muhim qismiga aylangan madaniy 
tadbirlar – aholining ma'naviy kamol 
toptirish, saviyasini oshirish, bilimini 
o‘stirish, dunyoqarashini kengay- tirish, 
ijodiy qobiliyatlarini rivojlantirish, bo‘sh 
vaqtini samarali o‘tkazishga ko‘mak 
beradigan shakllar sifatida namoyon 
bo‘lmoqda. 

Madaniy tadbirlarni amaliyotda 
keng tarqalishi bu soha ilmini ham 
rivojlantirishga asosdir. Qator san'at va 
madaniyat o‘quv yurtlarida tadbirlarga oid 
darslar o‘qitilmoqda. Ajdodlarimiz e'tiqodi 
asosida vujudga kelgan zardushtiylik dini 
tarixda qoldi. Biroq bu dinga xos ko‘pgina 
odatlar, bayramlar, rasm-rusumlar hozirgi 
paytgacha ham saqlanib kelgan. Albatta, 
ular ichida eng kattasi Navro‘z bayramidir. 
Shu bilan birga kasallikning oldini olish 
yoki undan saqlanish uchun isiriq tutatish, 
turli marosimlarda sham у о q i sh, 
to‘ylarda gulxan atrofidaaylanish, o‘t 
atrofida kechki bazmlar uyushtirish, 
chavandozlarning katta gulxan alangasi 
ustidan sakrash o‘yinlari, ba'zi 
bemorlarning shifo topish maqsadida 
gulxan ustidan hatlab o‘tishlari, chaqaloqni 
olov ustidan o‘tkazib olish, muqaddas 
daraxtlar shoxiga turli lattalardan «alam» 
bog‘lash kabi udumlarni hozir ham 

uchratish mumkin. Quyoshni ozodalik bilan 
kutib olish, tongda hovlini tozalash, uyni 
supurish, yuvinish, o‘choqqa olov yoqish, 
olov yordamida oziq-ovqatlarni 
zararsizlantirish, kul, turli giyohlarni tuta-
tish kabilar ham zardushtiylardan o‘tib 
kelayotgan odatlardir. 

Natijalar va muhokama. 

O‘rta Osiyo xalqlarida koinot, tabiat, 
yil fasllari bilan bevosita bog liq muayyan 
tizimdan iborat bayramlar, jumladan, 
bahorgi «Navro‘z»ni, yozda 
nishonlanadigan «Angom hayit»ni, kuzda 
o‘tkaziladigan «Mehrjon», qishda 
uyushtiriladigan «Sada» kabilarni hozir 
ham yil fasllariga bag‘ishlangan bayramlar 
sifatida muntazam o‘tkazish maqsadga 
muvofiqdir. 

Markaziy Osiyoga VIII asrdan 
boshlab islom dini bilan birga musulmon 
odatlari, jumladan, islom dini asoslari – 
«arkon ad-din» besh amaliy va 
marosimchilik rukun – talablari, diniy 
bayram va marosimlar – «Ro‘za hayit», 
«Qurbon hayit», «Mavlud»,«Me'roj», 
«Ashuriy», «Laylat ul- qadr» kabilar joriy 
qilinib, ularning asosiy maqsadi – 
Muhammad payg‘ambar va islom dinini 
ulug‘lash bo‘lsa ham, ularning mazmunida 
insoniylik, oliyjanoblik, sahiylik, rahmdillik, 
mehr-muruvvatlilik kabi g‘oyalar targ‘ib 
qilinar edi. Islomgacha mavjud bo‘lgan 
odatlarning muayyan qismi islom 
odatlariga chatishib ketadi va ular ham 
odamlar o‘rtasida mchr-oqibat, izzat-
hurmat, qadr-qimmat, muruvvat, oqibat 
kabi insoniy fazilatlarini ravnaq topishida 
xizmat qildi. 

Xalqimizning madaniyati va xalq 
og‘zaki ijodiyotining ajralmas bir qismi bu 
folklor san’atidir. Fol’klor san’ati haqida 
mashhur Mahmud Qoshqariy va ulug‘ shoir 
A.Navoiy ham o‘z asarlarida ko‘plab 
qimmatli mulohazalar bildirganlar.  

“Fol’klor” atamasi birinchi marta 
Angliyada vujudga kelib, keyin dunyoga 
yoyildi. Bugungi kunda mamlakatimizda 
fol’klor san’atini rivojlantirish, san’atini 
keng targ‘ib qilish orqali unitilib 
borayotgan urf-odatlarimiz, 
qadriyatlarimizni tiklash asosiy maqsaddir.  

Mamlakatimiz mustaqillikka 
erishgandan keyin, milliy musiqa va fol’klor 
san’atimiz yanada jonlandi.  

O‘zbek xalqi qadimiy asori 
atiqalarga boy xalq. Xalqimizning o‘ziga xos 
shunday urf-odatlari borki, bunday go‘zal 
an’analar boshqa millatlarda kam uchraydi. 
Jizzax tumanidagi markazlashgan 
madaniyat uyi qoshidagi “Zebomxon” 
fol’klor etnografik xalq ansambl faoliyatida 
ana shunday an’analarni davom 
etayotganini ko‘rishimiz mumkin.  

Mamlakatimiz mustaqillikka 
erishgandan so‘ng ijodiy jamoa faoliyatida 
haqiqiy jonlanish boshlandi. Ular ko‘pgina 
tadbirlarda muntazam qatnashib, o‘z 
dasturlari kuy qo‘shiqlari raqslari bilan har 
bir tomoshabinni o‘ziga tortmay qolmaydi. 
“Zebomxon” fol’klor etnografik jamoalari 
xalq ansambl jamoalari hozirda o‘ziga 
ko‘pgina o‘quvchilarni jalb qilib turli 
to‘garaklar tashkil qilingan. “Zebomxon” 
fol’klor etnografik jamoasi tumanda ishchi 
xizmatchilariga paxtakor, g‘allakor, pillakor 
chorvadorlarga madaniy va ommaviy 
tadbirlarni amalga oshirib, o‘z dasturlari 
bilan qatnashib san’atlaridan baxramand 
qilib kelmoqda.  

“Zebomxon” fol’klor etnografik  
ansambl jamoasi 1985-yilda tashkil topgan 
bo‘lib, ko‘p yillar mobaynida omma 
o‘rtasida o‘z mavqyeyiga ega. Ansambl 
shunisi bilan e’tiborga loyiqki, ijrochilar 
orasida turli yoshdagi qatnashchilar ham 
ijod qilib kelmoqda. Ayniqsa jamoadagi 
Rasulova M, Abdullayeva F, Qo‘ldosheva S, 
Qo‘ysinov S, O‘ralova U, Orziyev B, 
Xamroyev Z va boshqalar mana shu 

ansamblda necha yillardan beri ijod qilib 
ayni vaqtda ijodkor talantli yoshlarni o‘z 
izdoshchisi sifatida tayyorlamoqda. 

Bunga misol tariqasida: 

Baxmal xalq udumiga oid “Yarash-
yarash” tadbirini e’tiboringizga havola 
etamiz. 

Sho‘x o‘ynoqi kuy yangramoqda 

Saxnaning ikki chetida turgan, 
ko‘pchilikning o‘ng tomonidan o‘rtaga 
chiqqan yigit jamoaga murojaat qiladi.  

- hey jo‘ralar Alining xotini arazlab 
ketib qolibdiku, endi nima qilamiz olib 
kelib yarashtiramizmi, yo‘qmi? 

(o‘rtacha Alini yetaklab chiqarib 
qo‘shiq boshlanadi). 

Ali bechora bo‘ydoqdir 

Mingan oti joydoqdir 

Bo‘ydoq bo‘lsa o‘zinga 

Qarab yurda ko‘zinga 

(Alining qulog‘idan cho‘zib turtib 
o‘rtaga tortishadi) 

Ali o‘zi sog‘mikan  

Yo kallasi g‘ovmikan  

Muyinsani hafa qilib  

Yo bo‘ydoq o‘tamikan 

(Yigitlar Alini o‘rtaga olib davra 
quradi va raqsga tusha boshlaydilar). 

Ali qo‘shiq boshlaydi: 

Yorim ketdi arazlab  

Men battolning dastidan 

Sog‘indim ul sanamni  

O‘rgilay bo‘y bastidan 

 (Hamma baravar qo‘shiqni 
takrorlaydi, bu paytda Jo‘raboshi o‘rtaga 
chiqib). 

- Hoy checha kelindi olib keling 
(Chetda turgan ayolga murojaat qiladi) 

CHEcha: Ob kelmayman – ob 
kelmayman yo‘q-yo‘q 

(Butun jamoa qo‘shiqqa qo‘shiladi, 
ayol qo‘l siltab chiqib ketadi). 

Yarash yarash-yarashov  

Yarashmasang yor qayda 

Sen bo‘ydoq oting joydoq 

Otinga egar qayda 

(Kelin bilan Alini o‘rtaga olib 
chiqadilar va bir-biriga yuzma-yuz qo‘shib 
kigizga o‘rab qo‘yadilar. Endi ularning 
atrofida yigitlar, qizlar butun jamoa aylanib 
raqsga tushadilar). 

Er-xotinning urishi  

Doka ro‘mol qurishi 

Qo‘shiq davomida gul rangli kigiz 
olib kiradilar va Ali bilan kelinni kigizga 
o‘rab yerga yotqizib qo‘yib qo‘yadilar va 
aylanib  raqsga tushadilar. 

Bu ishlarni qo‘yinglar  

Bir-biringa to‘yinglar 

(Raqs davomida yigit tomoniga 
yigitlar, qiz tomonga qizlar kigiz ustiga 
tayoqchalarda asta-sekin uradilar va 
baland ovozda). 

- bo‘ldimi yarashdinglarmi 
so‘rashadi 

(Qiz ichidan ovoz) 

- Ayol:  Soqolingizni torting 

- Er: Hyech iloji yo‘q. Sen 
jo‘g‘ingda o‘sib ketdida 

Erni – er qilar xotin 

Qora yer qilgan xotin 

Xotining yaxshi bo‘lsa 

Xudo bergani shuda 

Yarash yarash-yarashov  

Yarashmasang yor qayda 

Sen bo‘ydoq oting joydoq 

Otinga egar qayda.  

(Kigiz ichidan qo‘llar ko‘rinadi) 
baravariga qichqirib. 

Hamma yarashtirish raqsiga tushadi, 
ommaviy raqs boshlanib ketadi, hamda 
ikkala yoshni o‘rtaga olib chiqadilar, 
kichkina barmoqlarni bir-biriga uyushtirib 
raqsga tushadilarda yarashganlarini 
bildiradilar. 

Xulosa. 

Madaniy tadbirlar hayotda shu 
qadar keng tarqalganki, ularda 
qatnashmaydigan bironta shaxsni topish 
qiyin. Ular jamiyatning quyidan-
yuqorigacha barcha jamiyat guruhlarida 
eng kichik jamoa bo‘g‘inlari oiladan tortib, 
to xalqaro darajada ham tashkil qilinadi. 
Tadbirlarni tashkil qilmaydigan bironta 
oila, jamoa, etnos, millat, mamlakatni topib 
bo‘lmaydi. Davlat va ijtimoiy hayot 
darajasida madaniy tadbirlar bilan bevosita 
mafkura, ma'naviyat, madaniyat, ma'rifat, 
tarbiya, ijodga aloqador bo‘lgan barcha 
tashkilotlar mashg‘ul bo‘lishadi. Shu 
sababli ma'naviyat, ma'rifat, madaniyat va 
ijodiy soha xodimi madaniy tadbir 
asoslarini yaxshi bilmog‘i lozim. 

